प्रेस बिज्ञप्ती
बैंकिङ कसूरका अभियुक्तहरु पक्राउ
घटनाको छोटकरी विवरण
सिभिल बैक.लि.को जाहेरीले बादी नेपाल सरकार प्रतिवादी राम प्रसाद उप्रेती समेत भएको निज प्रतिवादी समेत संचालक रहेको  ओमशान्ति ईन्टरनेशनल बिजनेश प्रा.लि. ले साबिक पशुपति विकास बैंक, प्रधान कार्यालय बनेपाबाट मिति २०६५/०९/२९ गते रामकृष्ण राईको नामको जिल्ला भक्तपुर, सिपाडोल गा.वि.स. वडा नं. ४ (ग) स्थित कि.नं. ४९७ को क्षेत्रफल १-०-०-० को कमशल जग्गा धितो राखी रु. २० लाख ५० हजार कर्जा लिएकोमा कर्जाको साँवाब्याज चुक्ता नगरेकोले धितो लिलामी समेतको प्रकृयामा तत्काल ऋणीहरुले पेश गरेका  ब्लुप्रिन्ट, ट्रेश नक्सा, चारकिल्ला प्रमाण-पत्र, राजिनामा लिखत तथा कम्पनीको लेखा परीक्षण प्रतिवेदन समेतका कागजातहरु कीर्ते रहेको र सोही किर्ते कागजातहरुको आधारमा बैंकले कर्जा प्रवाह गरी सो कर्जा ऋणि कम्पनीले चुक्ता नगरी हालसम्म सावाँब्याज  गरी रु. ४५ लाख ४५ हजार बैंकलाई हानी-नोक्सानी पुर्‍याएको बैंकिङ कसुर मुद्दामा निम्न प्रतिवादीहरुलाई विभिन्न मितिमा पक्राउ गरी बैंकिङ कसूर तथा सजाय ऐन, २०६४ बमोजिम अनुसन्धान कार्य भईरहेको छ ।

निम्न:
१.
जि. नुवाकोट, चौघडा गाबिस-३ स्थायी वतन भई हाल जि. काठमाण्डौं, टोखा न.पा. १२, गोंगबु बस्ने राम प्रसाद उप्रेती ।
२.
जि. नुवाकोट, चौघडा गाबिस-३ स्थायी वतन भई हाल जि. काठमाण्डौं, गोकर्ण बस्ने रामकृष्ण राई ।
३.
जि. सर्लाही, हरिवन न.पा.( घुर्कौली-८) वडा नं. ९ स्थायी वतन भई हाल जि. काठमाण्डौं, कामनपा-९, रातोपुल बस्ने धितो मुल्यांकनकर्ता राजेन्द्र पाख्रिन ।
४.
जि. मातातिर्थ धाक्सी धारा-८ स्थायी वतन भई हाल जि. लपु, न.पा. कार्यविनायक, भैसेपाटी-८ बस्ने मधुसुजन खत्री ।
५.
जिल्ला काठमाण्डौ का.म.न.पा.वडा नं. १४ कुलेश्वर घर भई हाल का.जि.का.म.न.पा वडा नं. १२ टेकु बस्ने साबिक  पशुपति विकास बैंकका कर्जा विभाग प्रमुख प्रतीक भडेल ।
६.
का.जि.का.म.न.पा वडा नं. ४ हाँडीगाउ बस्ने साबिक पशुपति विकास बैंकका महाप्रबन्धक बिनोद कुमार कार्की । 
७.
का.जि.का.म.न.पा वडा नं. ११ थापाथली बस्ने नक्कली लेखापरीक्षक सुरेश सिलवाल ।   
कसरी भयो बैंक ठगी
· बैंक ठगी गर्ने योजना मुताबिक ओमशान्ति ईन्टरनेशनल बिजनेश प्रा.लि. का संचालक प्रतिवादी रामप्रसाद उप्रेतीले मिति ०६४ माघमा अरनिको राजमार्गबाट अन्दाजी १० कि.मि. दक्षिणतर्फ जिल्ला भक्तपुर, सिपाडोल गा.वि.स. वडा नं. ४ (ग) स्थित आशापुरी महादेव मन्दिर नजिकको वनसँग जोडिएको १ रोपनी जग्गा रु. ५० हजारमा खरिद गरेको ।
· सो जग्गा निज रामप्रसाद उप्रेतीले ओमशान्ति ईन्टरनेशनल बिजनेश प्रा.लि. का अर्का संचालक रामकृष्ण राईलाई रु. ४० हजारमा उक्त जग्गा बिक्री गरेको ।
· बैंकमा कर्जा लिनका लागि पर्याप्त थैली कायम भएको रजिष्ट्रेशन लिखत चाहिने भनी बैंकले भनेपछि रु. ४० हजारमा खरिद-बिक्री गरेको सो जग्गालाई रु. ३५ लाखमा खरिद-बिक्री गरेको देखिने गरी कीर्ते रजिष्ट्रेशन लिखत तयार गरेको ।
· जिल्ला भक्तपुर, सिपाडोल गा.वि.स. वडा नं. ४ (ग) स्थित आशापुरी महादेव मन्दिर नजिकको वनसँग जोडिएको सो १ रोपनी जग्गालाई अरनिको राजमार्गबाट अन्दाजी ५०० मि. दक्षिणतर्फ जिल्ला भक्तपुर, सिपाडोल गा.वि.स. वडा नं. ८ ख १  स्थित जगातीमा रहेको देखिने गरी कीर्ते ब्लुप्रिन्ट बनाएको, सो कीर्ते ब्लुप्रिन्टको आधारमा ट्रेश नक्सा र गा.वि.स. को चारकिल्ला सिफारिसपत्र समेत कीर्ते बनाएको ।
· ग्राहकले पेश गरेको कीर्ते ब्लुप्रिन्ट, ट्रेश नक्सा र चारकिल्ला सिफारिसपत्र वास्तविक हो, होइन भन्ने तर्फ कुनै जाँच नै नगरी सोही कागजातका आधारमा ऋणीले देखाएको जग्गामा गई सो जग्गाको मुल्यांकन राजेन्द्र पाख्रिनले गरेको ।
·  ओमशान्ति ईन्टरनेशनल बिजनेश प्रा.लि. नामको कम्पनीको अस्वभाविक कारोबार देखिने गरी वास्तविक लेखापरीक्षक खेम प्रसाद श्रेष्ठ (ICAN No. 434) को नाम, नंबर र छापमा  सुरेस सिलवालले दस्तखत गरी कीर्ते लेखापरीक्षण प्रतिवेदन तयार पारेको ।
· उल्लेखित कीर्ते रजिष्ट्रेशन लिखत, ब्लुप्रिन्ट, ट्रेश नक्सा, चारकिल्ला सिफारिसपत्र र लेखापरीक्षण बैंकमा पेश गरी बैंकका जिम्मेवार कर्जा विभाग प्रमुख र महाप्रबन्धकले ऋणीले जे-जस्तो कागजात पेश गरे, सो कागजातको आधिकारिकता जाँच नै नगरी धितो र कम्पनीको स्थलगत निरीक्षण नै नगरी रु. २० लाख ५० हजार कर्जा प्रवाह गरेको 
अभियुक्तहरुको अन्य कसूरमा संलग्नता 
· नेपाल राष्ट्र बैंकको जाहेरीले वादी नेपाल सरकार प्रतिवादी डम्बर बहादुर बम्जन समेत भएको गोरखा विकास बैंक ठगी मुद्दामा प्रतिवादी राजेन्द्र पाख्रिन शुरुदेखि नै म्याद गुजारी बसेकोमा मिति २०७०/१२/११ गते पुनरावेदन अदालत, वाणिज्य ईजलाशको फैसलाले निज प्रतिवादी राजेन्द्र पाख्रिनलाई ४ बर्ष ६ महिना कैद र रु. ८० लाख जरिवाना सुनाएको । 
· महानगरीय प्रहरी परिसर, काठमाडौंमा दर्ता गरिएको राजेश लामा समेतको जाहेरीले वादी नेपाल सरकार प्रतिवादी पुण्य प्रसाद काफ्ले समेत भएको ठगी मुद्दामा निज प्रतिवादी मधुसुजन फरार रहेकाले थप अनुसन्धानका लागि महानगरीय प्रहरी परिसर, काठमाडौंमा पठाइने ।
बैंक तथा वित्तीय संस्थालाई ब्यूरोको अनुरोध
कुनैपनि ग्राहकलाई कर्जा प्रवाह गर्नु अघि बैंक आफैले सम्बन्धित मालपोत कार्यालय, नापी कार्यालय, गा.वि.स., नगरपालिकामा पत्राचार गरी जग्गा सम्बन्धि कागजात प्राप्त गर्न हुन अनुरोध गरिन्छ ।





प्रहरी प्रधान कार्यालय, केन्द्रीय अनुसन्धान ब्यूरो, महाराजगंज

थप जानकारीको लागी 


प्र.उ. दिवेस लोहनी : ९८५११३१८२१    			                    मिति २०७३/०४/०९ गते 

